
1 
 

Ҳисоботи 

солонаи истеҳсолӣ ва молиявии Ҷамъияти саҳомии 

кушодаи “Неругоҳи барқи обии Роғун” барои соли 2021 ба 
маљлиси умумии солонаи сањмдорони ЉСК “НБО Роѓун” 

 
  

Мӯҳтарам Раёсат, 
Саҳмдорон ва меҳмонони гиромӣ! 

Бунёдгарони иншооти тақдирсози миллат – Неругоҳи барқи 

обии Роғун имрӯзҳо чун тамоми мардуми шарифи Тоҷикистони 

соҳибистиқлол барои сазовор истиқбол кардани Ҷашни мубораки 

25 солагии истиқрори сулҳ ва Ваҳдати миллӣ ҳамчунин 31-ӯмин 

солгарди истиқлоли давлатии Тоҷикистон содиқонаву аҳлона 

меҳнат мекунанд. Онҳоро дастуру супоришҳои Паёми пурмуҳтаво 

ва дурнамои Президенти кишвар муҳтарам Эмомалӣ Раҳмон ба 

Маҷлиси Олии Ҷумҳурии Тоҷикистон 21 декабри соли 2021 барои 

ба кишвари аграрию саноатӣ табдил додани ҷумҳурии азизамон 

рӯҳу илҳоми тоза бахшид.  

Соли 2021 чун соли таърихиву хуҷаста ва пур аз воқеоту 

рӯйдодҳои хотирмон дар дилу дидаҳои мардуми Тоҷикистони 

соҳибихтиёр, аз ҷумла бунёдгарони Неругоҳи барқи обии Роғун 

солиёни мадид ҷовидон нақш хоҳад баст. 

Талаботи маблағ ҷиҳати пешбурди корҳо дар сохтмони 

иншооти НБО “Роғун” барои соли 2021 мувофиқ ба ҷадвали 

тақсимоти пешакии талаботи молиявии иншооти НБО “Роғун” 

барои солҳои 2021-2025 бо назардошти ба истифодадиҳии агрегати 

№4, ки аз ҷониби намояндагони Гурӯҳи татбиқи лоиҳаҳои 

сохтмони иншооти энергетикии назди Президенти Ҷумҳурии 

Тоҷикистон, Кумитаи меъморӣ ва сохтмони назди Ҳукумати 

Ҷумҳурии Тоҷикистон ва ҶСК “НБО Роғун” ба имзо расидааст, 

маблағи 8 013 752,1 ҳазор сомониро ташкил дода, лоиҳаи 

Феҳристи сарлавҳавии корҳои дохилисохтмонӣ барои соли 2021 

дар доираи маблағи мазкур таҳия гардидааст. 

Маблағгузорӣ ба ҳолати 31 декабри соли 2021 аз ҳамаи 

суратҳисобҳои асъории Ҷамъият барои пардохти корҳои сохтмону 

васлгарии иҷрогардидаи пешазшартномавӣ ва мансуб ба Лотҳои 

2,3,4, иҷрои корҳои мансуб ба Лоти 1, лоиҳакашӣ-тадқиқотӣ ва 

ҷустуҷуӣ, хариди таҷҳизот, молу масолеҳи сохтмонӣ, 

хизматрасонии Намояндаи Фармоишгар ва дигар хизматрасониҳо 

аз ҳисоби буҷаи ҷумҳуриявӣ 2 553 834 000 сомонӣ ва аз ҳисоби 

вомбаргҳо 874 548 051  сомонӣ, дар маҷмӯъ 3 427 395 665,29 

сомонӣ сурат гирифтааст.  

 Тавозуни арзиши неруи барқи дар Неругоҳи барқи обии 

«Роғун» истеҳсолшаванда, ки ба шабакаҳои ягонаи ШСХК “Барқи 

Тоҷик” интиқол мегардад, дар асоси пешниҳоди Хадамоти 

зиддиинҳисории назди Ҳукумати Ҷумҳурии Тоҷикистон 23,3 

дирам барои 1кВт бо назардошти андозҳо муқаррар гардида, 

ҷамъоварии маблағ тибқи банди 7-и супориши Протоколии 

маҷлиси Ҳукумати Ҷумҳурии Тоҷикистон таҳти №12 аз 29 ноябри 

соли 2018  дар Сарраёсати хазинадории марказии Вазорати молия 

дар суратҳисоби махсус пешбинӣ шудааст. 

         Мувофиқи уҳдадориҳои шартномавӣ дар соли 2021 

истеҳсоли неруи барқ 1 482 905 970 кВт.с-ро ташкил дода,  аз он 

ҳаҷми талафоти барқ ва рафъи эҳтиёҷоти  хусусии НБО "Роғун"   

12 848 140 кВт.с ҳисоб ва ба шабакаҳои ягонаи ШСХК “Барқи 

Тоҷик” 1 470 057 830 кВт.с ба  маблағи 342 523 474,39 сомонӣ 

интиқол дода шудааст. 

 Дар маҷмуъ, аз нимаи дуюми моҳи ноябри соли 2018 то 31 

декабри соли 2021 истеҳсоли неруи барқ ба миқдори 3 719 865 020 

кВт.соат-ро ташкил дода, ба шабакаҳои ягонаи ШСХК “Барқи 

Тоҷик” 3 684 833 940 кВт соат ба маблағи  858 576 374, 74 сомонӣ  

интиқол ёфтааст, талафоти барқ ва эҳтиёҷоти хусусии НБО 

"Роғун" ба 35 031 080 кВт.соат  баробар будааст. 

Шарҳи мухтасари тавозуни муҳосибавии ҶСК “НБО 

Роғун” барои соли 2021 чунин аст: 

ҶСК “НБО Роғун” бо Қарори Ҳукумати Ҷумҳурии 

Тоҷикистон тањти №454 аз 31 августи соли 2007 таъсис ёфта, 

сармояи оинномавии он мувофиқи қарори Маҷлиси умумии 

саҳмдорон аз моњи июни соли 2021  36 060 000 000,00  сомонӣ 

муайян шудааст. 

Сармояи оинномавӣ ба 360 600 000 саҳмияҳои оддӣ тақсим 

шуда, арзиши номиналии ҳар як саҳмия 100 (сад) сомониро 

ташкил медиҳад. 

Воситаҳои асосии Ҷамъият дар соли 2021 назар ба соли 

2020 ба маблағи 2 985 115 672,40 сомонӣ зиёд шудааст. Аз 

њисоби иншоотњои сохтмонаш нотамом ба маблаѓи 

1 064 041 978,00 сомонї ба воситањои асосї даромад ворид 

гардидааст.  

Соли 2021 дороиҳои гардони корхона ба маблағи 

130 623 364,00 сомонӣ афзудааст.  

Қарзҳои дебиторӣ дар соли 2021 нисбат ба соли 2020 ба 

маблағи 619 290 133,00 сомонӣ коҳиш ёфтааст. 

Ба ҳолати 1 январи соли 2022 воситаҳои пулии корхона 

маблағи 102 170 468,27 сомониро ташкил медиҳад. Аз ҷумла: 

Хазина -106 825 сомонӣ. 

Суратҳисоб -102 063 643,27 сомонӣ. 

Қарзҳои кредитории ҶСК «НБО Роғун» назар ба соли 

2020 ба маблағи 35 831 544,00 сомонӣ кам шудааст.  

Сармояи худӣ дар аввали соли 2021 маблағи 31 628 237 

164,00 сомониро ташкил додааст, аз ҷумла сармояи эълоншуда 

маблаѓи 31 560 000 000,00 сомонӣ, сармояи иловагӣ маблаѓи 

68 237 164,00 сомонӣ. 

ҶСК «НБО Роғун» соли 2021 ба буҷа 126 229 911,00  

сомонӣ маблағ пардохт намудааст, аз ҷумла: 

- андоз аз даромади шахсони воқеӣ 8 169 863.00 сомонӣ; 

- андози нафақавӣ (1%) 654 616,00 сомонӣ; 

- андози иҷтимоӣ (25%) 15 931 843,00 сомонӣ; 

- ААИ  86 011 158 сомонӣ; 

- андози истифодаи роҳҳои автомобилгард   5 046 784 

сомонӣ; 

- Дигар андозҳо  10 415 642 сомонӣ. 

Дар соли 2021 корҳои сохтмону васлгарӣ, лоиҳакашию 

хизматрасонӣ тибқи ҷадвали батасвибрасидаи Шӯрои нозирон 

роҳандозӣ гардидаанд.  

Дар кратери агрегати №4 статори турбина бо вазни умумии 

269 тн., камераи спиралӣ бо вазни умумии 200тн. гузошта, васлу 

насб ва марказгузории онҳо ба анҷом расонида шудааст.  

Дар қисмати ядрои асосии Сарбанд корҳои заминӣ ва 

тозакунии паҳлуҳои куҳҳо дар минтақаи соҳили рост аз сатҳи 

1118м то 1030м ва дар минтақаи соҳили чап аз сатҳи 1205м то 990м 

иҷро гардида, корҳои заминии қабати таҳкурсии бетонӣ идома 

дорад.  

Назорати сифат ва ҳаҷми корҳои сохтмону васлгарӣ, ки аз 

ҷониби пудратчии ЛОТ-и 2 ширкати “Вибилд” иҷро карда 

мешаванд, тибқи талабот ва меъёрҳои байналмилалӣ шабонарӯзӣ 

таҳти назорати мутахассисони гурӯҳи Намояндаи Фармоишгар 

қарор дорад. 

Соли 2021 оиди мониторинги инструменталии иншооти НБО 

Роғун аз тарафи Раёсати мониторинги муҳандисӣ корҳо дар сатҳи 

зарурӣ ба роҳ монда шуданд. 

Аз оғози кор (аз соли 2010) миқдори умумии АСЧ-и масофавӣ 

ба 3284 адад расидааст: ширкати “Геокон”-2590 адад, “НИИЭС”-

694 адад, аз ҷумла дар соли 2021 54 адад АСЧ васлу насб шудааст. 

Дар соли 2021 ҷиҳати пешбурди корҳои сохтмон ва таъминоти 

моддӣ-техникии иншоот якчанд шартномаву қарордодҳо ва 

замимаҳо ба онҳо тибқи муқаррарот ба расмият дароварда 

шудаанд. 

  Дар асоси банди 2-и Протоколи Ҷаласаи ғайринавбатии 

Шӯрои нозирони ҶСК “НБО Роғун” аз 20 январи соли 2021, №2к/6-

27, санаи 30 январи соли 2021 бо иштироки роҳбарияти Гурӯҳи 

татбиқи лоиҳаҳои сохтмони иншоотҳои энергетикии назди 

Президенти Ҷумҳурии Тоҷикистон, байни ҶСК “НБО Роғун” ва 

ширкати “Voith Hydro” (Австрия) қарордод оид ба Лоти 1 

(таҷҳизоти электромеханикӣ)-и иншооти НБО “Роғун” ба маблағи 

370 млн. евро тибқи китоби нуқрагини ФИДИК ба имзо 

расонида шуд. 

Дар асоси қарори Ҳукумати Ҷумҳурии Тоҷикистон таҳти 

№307 аз санаи 27 майи соли 2020  16 июли соли 2021 бо иштироки 

мақомоти Гуруҳи татбиқи лоиҳаҳои сохтмони иншооти 

энергетикии назди Президенти Ҷумҳурии Тоҷикистон, байни ҶСК 

“НБО Роғун” ва ҶСК “Тоҷикгидроэлектромонтаж” қарордод оид 

ба Лоти 3 (иншоотҳои соҳили рост)-и НБО “Роғун” ба маблағи 

1 641 млн. доллари ИМА тибқи китоби нуқрагини ФИДИК ба имзо 

расид. 

Дар асоси банди 17, Қарори протоколи Шӯрои нозирони 

Ҷамъият №2к/48-27 аз 13 июли соли 2021 ва хулосаи вазорату 

идораҳои ваколатдор санаи 25 августи соли 2021 байни ҶСК «НБО 

Роғун» ва ҶСП «Туннел Садди Ориёно», шартномаи пудратии 

сохтмон таҳти №21-ЧЛ-4 барои иҷрои корҳои сохтмонии як 

қисмати Лоти 4 (сохтмони иншоотҳои соҳили чап) ба маблағи 

343 075 579,7 (сесаду чилу се миллиону ҳафтоду панҷ ҳазору 

панҷсаду ҳафтоду нуҳ) доллари ИМА, ба расмият даромад. 

 Бунёди Неругоҳи Роғунро бидуни истифодаи самараноки 

таҷҳизоти замонавӣ ва таъминоти саривақтии моддӣ-техникӣ 

тасаввур наметавон кард. 

Дар давоми соли 2021 ҶСК “НБО Роғун” дар доираи санадҳои 

меъёрию ҳуқуқии амалкунанда ҷиҳати амалӣ гардидани сиёсати 

харидорӣ ва сарфи маблағҳои буҷавӣ, корҳои муайяну мушаххас 

ба анҷом расонидааст.    

Дар давраи ҳисоботӣ ба анборҳои пойгоҳи «Элок» аз ҷониби 

Агентии захираҳои моддии давлатии назди Ҳукумати Ҷумҳурии 

Тоҷикистон ба миқдори 13 227 131 кг оҳанфулузот ворид карда 

шудааст.   

Оҳанфулузоти воридгардида вобаста ба эҳтиёҷоти сохтмон 

марҳила ба марҳила мавриди истифода қарор дода мешавад. 

Моҳҳои январ-декабри соли 2021 ба сохтмон 88 200 тонна 

семент ворид гардида, барои эҳтиёҷоти иншоот дар ҳаҷми 116 871 

м3 омехта ва маҳлули бетон, 252 309 м3 маводҳои инертӣ истеҳсол 

гардидааст. 

Ба ҳолати 31.12.2021 дар анбори марказӣ ва заводҳои 

истеҳсоли бетон 3 000 тонна семент боқӣ мондааст, маводҳои 

инертӣ бошад тақрибан 40 000  м³. 

Ҳоло дар сохтмон 10 564 нафар коргарон ва кормандони 

муҳандисиву техникӣ фаъолият доранд, ки 321 нафари онҳоро 

мутахассисони хориҷӣ ташкил дода, дар ду вахта ва бастҳои кории 

шабонарӯзӣ фаъолият мекунанд. Аз ин теъдод кормандони 

ширкати “Салини Импреҷило” 1 570 нафарро (хориҷӣ-166 нафар, 

ватанӣ 1 404 нафар) ташкил медиҳанд. Шумораи мошину 

механизмҳо ба 3 225 адад расидааст. 

ҶСК “НБО Роғун” бо Агентии рушди бозори коғазҳои 

қиматнок ва бақайдгирии махсусгардонидашудаи Вазорати 

молияи Ҷумҳурии Тоҷикистон оиди нигоҳдории феҳристи 

саҳомон дар таърихи 25.09.2010с таҳти №28 шартнома бастааст.  

Дар асоси маълумоти Агентии рушди бозори коғазҳои 

қиматнок ва бақайдгирии махсусгардонидашудаи Вазорати 

молияи Ҷумҳурии Тоҷикистон оид ба барориши коғазҳои 

қиматнок ҳиссаи саҳмдорони ҶСК “НБО Роғун” дар сармояи 
умумии оинномавии он ба санаи 06.01.2022 чунин тақсим 

шудааст: 

- Кумитаи давлатии сармоягузорӣ ва идораи амволи давлатии 

Ҷумҳурии Тоҷикистон ба маблағи 35 324 760 600 сомонӣ, ба 

миқдори 353 247 606 адад саҳмия 97,96 фоиз.  

Шахсони воқеию ҳуқуқии Ҷумҳурии Тоҷикистон ба маблағи 

735 239 400 сомонӣ, ба миқдори 7 352 394 адад саҳмия 2,04 фоиз.  

Арзиши номиналии ҳар як саҳмияи ҶСК “НБО Роғун” – 100 
сомонӣ мебошад.  

Маҷлиси солонаи саҳмдорони ҶСК “НБО Роғун” 18 июни 

соли 2021 қарор кард, ки сармояи оинномавии ҶСК “НБО 
Роғун” бо роҳи барориши саҳмияҳои иловагӣ ба миқдори 

45 000 000 (чилу панҷ миллион) адад саҳмияҳои оддӣ бо арзиши 

номиналии ҳар як саҳмия баробар ба 100 (сад) сомонӣ ба маблағи 

4 500 000 000 (чор миллиарду панҷсад миллион) сомонӣ зиёд 

карда шавад. Вазорати молияи Ҷумҳурии Тоҷикистон дар асоси 

пешниҳоди ҳуҷҷатҳои марбутаи ҶСК “НБО Роғун” мувофиқи 

моддаи 16 Қонуни Ҷумҳурии Тоҷикистон “Дар бораи коғазҳои 

қиматнок” барориши нуҳуми саҳмияҳои Ҷамъияти саҳомии 

кушодаи “Неругоҳи барқи обии Роғун”-ро ба маблағи 

4 500 000 000 (чор миллиарду панҷсад миллион) сомонӣ, 2 

ноябри соли 2021 бо рақами давлатии бақайдгирии TJ 011004295 

амалӣ намуд.  

Мутобиқи лоиҳаи қарори Маҷлиси умумии солонаи 

саҳмдорон, ҳаҷми сармояи оинномавии Ҷамъият айни замон ба 

маблағи 36 миллиарду 60 миллион сомонӣ муайян карда 

шудааст.        
Муассисаи давлатии «Мудирияти минтаќаи 

зериобшавандаи Нерўгоњи барќи обии Роѓун» тибќи Ќарори 
Њукумати Љумњурии Тољикистон  № 47 аз 20 январи соли 2009 
«Дар бораи аз минтаќаи зериобмонии Нерўгоњи барќи обии 
Роѓун кўчонидани ањолии шањри Роѓун ва ноњияи Нуробод», 
қарорњои Шўрои нозирони ЉСК «НБО Роѓун» дар њамкорї бо 
вазорату кумитањо ва сохторњои марбутаи ваколатдори 
давлатї, рољеъ ба амалисозии раванди муњољират, 
муњайёсозии шароити аввалиндараљаи зиндагонии муњољирон 
дар љойњои нави зист ва омода намудани минтаќаи 
зериобшавандаи Нерўгоњи барќи обии Роѓун, фаъолияти 
заруриро амалї намуда истодааст. 

Соли 2021 тибќи Наќшаи амалиёти кўчонидани 
муњољирони марњилаи дуюми минтаќаи зериобшавандаи 
«НБО Роѓун», ки бо риояи меъёрњои њуќуќии амалкунандаи 

Љумњурии Тољикистон ва талаботњои Стандарти нави 
«Асосњои иљтимої-экологї»-и Бонки умумиљањонї тарњрезї 
шудааст, раванди кўчонидани ањолиро ба мавзеъњое, ки барои 
кўчонидани муњољирони марњилаи дуюми минтаќаи 
зериобшавандаи «НБО Роѓун» пешбинї гардидааст, идома 
ёфт. 

Дар маљмуъ Мудирият дар соли 2021 аз 18 адад иншоотњои 
сохтмонии ба наќшагирифташуда, 11 адад иншоотњои 
инфрасохториро  бо арзиши фондњои асосї ба маблаѓи умумии 
54,7 миллион сомонї ба истифода супорид. 

Дар давоми соли сипаришуда маблаѓњои људогардида 
пурра дар њаљми 100%-и  иљроиши наќшаи солона, аз худ карда 
шуданд. 

 Бо қарори маҷлиси умумии солонаи саҳмдорони ҶСК “НБО 

Роғун” аз 18 июни соли 2021 аъзои Шӯрои нозирони ҶСК “НБО 

Роғун” дар ҳайати 13 нафар интихоб ва фаъолият карда истодаанд. 

Маҷлиси умумии солонаи саҳмдорони ҶСК “НБО Роғун” 

санаи 18 июни соли 2021 баргузор гардида, дар он 10 масъала 

баррасӣ ва 16 қарор қабул гардидааст. 

Шӯрои нозирони Ҷамъият дар соли 2021 7 маротиба ҷаласа 

баргузор намуда, 106 масъала баррасӣ ва 210 қарор қабул 

намудааст. 

Бо қарори Шӯрои нозирони ҶСК “НБО Роғун” аз 2 марти соли 

2015 низомнома ва сохтори Ситоди ҷумҳуриявӣ оид ба сохтмон ва 

ба истифода супоридани иқтидорҳои НБО Роғун тасдиқ гардида, 

Ситод фаъолияти худро аз 3 апрели соли 2015 оғоз намуд. Ситоди 

мазкур ба Шӯрои нозирон тобеъ ва ҳисоботдиҳанда мебошад.  

Ситоди ҷумҳуриявӣ дар соли 2021 5 ҷаласа баргузор намуда, 

дар онҳо 27 масъала баррасӣ ва 146 қарор қабул намудааст.  

 Ҷамъият ба масъалаи техникаи бехатарӣ ва муҳофизати 

меҳнат дар ҳамаи иншооти НБО Роғун аҳамияти махсус ва 

аввалиндараҷа медиҳад.  

Беҳтар намудани шароити меҳнат ва будубоши коргарону 

кормандони муҳандисию техникии сохтмон, муҳайё намудани 

шароити маишӣ-иҷтимоӣ, аз қабили caру либоси махсус, ҷои хобу 

истироҳат, табобат, таъмини нақлиёт ва саривақт пардохт 

намудани музди меҳнати онҳо дар маркази таваҷҷуҳи мақомоти 

ҶСК “НБО Роғун” қарор дорад.  

Айни ҳол дар мавзеи сохтмон зиёда аз 40 адад хобгоҳҳои 

хурду калон барои кормандон ташкил ва бо лавозимоти зарурӣ 

муҷаҳҳаз гардонида шудаанд.  

Хизматрасонии хуби тиббӣ аз тарафи Маркази саломатӣ 

воқеъ дар майдончаи сохтмонии №1 ба роҳ монда, ҳамзамон 

фаъолияти ду зербунгоҳи тиббии Маркази саломатӣ дар 

иншоотҳои зеризаминӣ ва рӯи заминӣ, инчунин 9 адад нуқтаҳои 

тиббӣ дар назди ширкатҳои пудратӣ ташкил карда шудаанд. 

Роғунсозон ҷавобан ба фармудаҳои Паёми Президенти кишвар 

ба Маҷлиси Олии Ҷумҳурии Тоҷикистон, ки ҳадафҳои бузурги 

панҷ соли минбаъдаро ба ифтихори 35-солагии Истиқлоли 

давлатии мамлакат пешбинӣ кардааст, ғайратмандона меҳнат 

мекунанд ва иншооти навбатии Неругоҳи Роғунро ба манзури 

ҳарчи зудтар расидан ба истиқлолияти комили энергетикӣ 

пайваста ба истифода хоҳанд дод. 

 

 

Директори генералӣ        Сафарзода Х.А. 

 

  

 


